
Seduta tat-30 ta' Gunju, 2006

Talba Numru. 1285/2005

Middlesea Insurance p.l.c. (C5553) in rapprezentanza
tal-assikurat taghha s-Sur Kenneth Mizzi (1.D. No. 807
248(M))

Vs
Francesco Saverio Said (1.D. 251353(M))

Ra l-awiz fl-ismijiet premessi prezentat fl-14 ta’ Gunju,
2005 fejn is-socjeta’ attrici qed titlob li I-konvenut ikun
ikkundannat ihallas is-somma ta’ Lm 971.33 (disgha mija
u wiehed u sebghin lira Maltija u tlieta u tletin centezmu)
bhala hlas ta’ danni kagunati fuq il-vettura ta’ Kenneth
Mizzi wara incident stradali li sehh nhar [-14 ta’
Novmebru, 2002.

FI-Avviz tat-talba intqal:-

llli s-somma indikata hija dovuta lis-Sur Kenneth Mizzi kif
debitament rapprezentat mis-socjeta’ assikuratri¢i tieghu,
mill-konvenut, in rapprezentanza ta’ danni kkagunati fuq il-
vettura tieghu, numru tar-redistrazzjoni KCM 330 ta’ I-
ghamla BMW 330 Coupe, kkawzati minn incident

awtomobilistiku mal-vettura tal-konvenut bin-numru tar-
registrazzjoni FBY 760 (misjuga minnu), liema inc¢ident
sehh unikament minhabba I-konvenut imsemmi. Is-
somma tinkludi wkoll is-somma ta’ hamsa u ghoxrin lira
Maltija (Lm 25) rapprezentanti excess u hamsa u ghoxrin
lira spejjez legali (professjonali).

Bl-ispejjez inkluzi dawk ta’ l-ittra ufficjali datata 11 ta’
Novembru, 2004 (Nru. 7149/04).

Bl-imghaxijiet li jiddekorru mid-data ta’ I-in¢ident u cioe’
mill-14 ta’ Novembru, 2002.

Ra r-risposta tal-konvenut Francesco Saverio Said fejn
inghad illi:-

1. L-in¢ident tat-traffiku mertu ta’ din il-kawza gara
unikament bi htija ta’ Kenneth Mizzi, xufier tal-vettura
KCM 330. Wagqt l-in¢ident, il-vettura tal-konvenut kienet
wiegfa ghal Kkollox. Ghalhekk [I-e¢cipjent mhux
responsabbli ghad-danni allegatament mgarrba mis-
socjeta’ attrici.

2. Konsegwentement fejn jirrigwarda l-e¢cipjent ma
hemmx danni xjigu likwidati favur is-soc¢jeta’ attrici. Fi
kwalunkwe kaz u bla_ prequdizzju ghall-premess, is-
soc¢jeta’ attrici ghandha ¢gib il-prova skond il-ligi, tal-
quantum tad-danni minnha pretiz.

3. Inoltre, ma hemmx lok ghall-kundanna ta’ |I-ec¢¢ipjent
ghall-hlas ta’ danni favur is-socjeta’ attrici.

4. Salvi e¢cezzjonijiet ohra permessi mill-ligi.
5. Bl-ispejjez kontra s-socjeta’ attri¢i.

Sema’ x-xhieda u ezamina d-dokumenti.
Ikkonsidra:

i huwa mankanti fdin il-kawza x-xhieda da parti tas-
socjeta’ attrici tax-xufier tal-vettura assigurata ma’ Il-istess

socjeta’ attrici u dana minhabba |li ma jistax jigi prodott
ghax jinsab allontant minn dawn il-gzejjer.

Mix-xhieda moghtija mill-konvenut seduta stante fil-21 ta’
Frar 2006 jirrizulta illi I-assigurat tas-socjeta’ attri¢i ipprova
jghaddi minn bejnu u bejn il-bankina fug in-naha tax-xellug
tieghu. Din il-verzjoni hija simili ghall-verzjoni minnu
moghtija a tempo vergine lill-Pulizija dakinhar ta’ I-
inCident.

Jekk wiehed jara I-verzjoni moghtija mill-assigurat tas-
socjeta’ attrici a tempo vergine dana jghid illi meta waqaf
fug I-“istop sign” la kien hemm ix-xarabank wiegaf u kif
jirrizulta anki mill-isketch tal-Pulizija, wagaf fuq ix-xellug ta’
l-istess xarabank.

Jirrizulta illi kien tort I-istess assigurat tas-socjeta’ attrici i
waqgaf fug “stop sign” meta kien hemm xarabank gja
geghda fuqu u l-istess xarabank kif allegat mill-istess
konvenut kienu ged ihottu u jghabbu t-tfal ta’ I-iskola.

Jirrizulta ghalhekk illi ghall-istess incident kien unikament
responsabbli I-istess assigurat tas-socjeta’ attrici. Fil-
konfront ta’ I-istess konvenut it-Tribunal ma jista’ jaghti I-
ebda responsabbilta® jew xi kontribuzzjoni ghall-istess
sinistru.

Jiddeciedi ghalhekk billi fil-waqt li jichad it-talbiet attrici,

jilga’ l-ec¢tezzjoni tal-konvenut, bl-ispejjez kontra I-istess
socjeta’ attrici.

